
ETINGOHEERYA 

 

Ekalaga lya Mutala jwa Babeeli, lyandekirwɛ gitaabu ndane 

kya Muruneelu, mulyangu jwa 11:1-9.  

 

Kala bantu bagambaga kigambo kimwɛ, na mbo-

janagya. Lilya kwarɔbana mbura nɛni ekalɛɛta looji lwʼe-

suba bantu, gwatigaare bantu banaana. Bantu bɛɛnɛ baga-

toola, bakabyaala, bakarɔɔsa, bakaaba banɛni munɔ. 

Banɛnɛha bakabana manga mbajaragana. Bakabugelana, 

bakabeela, “Njooni twɛjɔbɔkɛlɛi mjuye na  mutala julɛɛhu, 

jungɔɔrʼ eyya kwʼegolo, ebuga tughɔrwɛ na tuhaabʼ ejara-

gaana gisɛɛlɔ.”  

 

Kilya kyaghairye bɔbɔɔkɛ mujye na mutala jwɛɛnɛ, 

ni njyɛghɔri jyɔɔbɔ. Bɔɔbɔkire mujye na mutala amamuna 

batyakonde bajaragaane gisɛɛlɔ gyɔnsɛ. Ale wɔ Mugwɛ 

lilya aagɛgire monto aamubeere akabyaale ojorye gisɛɛlɔ. 

Bɔɔbɔka mutala jwɛɛnɛ Mugwɛ akamɛna munɔ,  akɛnga 

kigambo kyɛɛnɛ gɛkyɔ bagambaga, bakalegejɔɔkojania. 

Likaaba  balya baboojania bagɛndana, bange byo na bange 

byo. 

  



Bobyo mbyo Mugwɛ aajaganie bantu bakangʼania 

gisɛɛlɔ. Ryoolo ngɔ ekalaga lyɛɛnɛ, litubanisatye ebuga 

njyɛghɔri ti jijaregu. Lijaregu nʼetubagɛra bulya Mugwɛ 

akonde dutoole. 

 

EBOORYE 

1.Wɛ ɔgɛrate ni nji kyaghairye baba bɔbɔɔkɛ 

mujye na mutala jungʼɔɔrʼ eyya kwʼegolo? 

 

2. Nga ɔgɛrate ninji kyaghairye Mugwɛ amɛnɛ 

angʼɔɔrʼɛnga kigambo gɛkyɔ bagambaga? 

 

3. Ale baghairye bulya Mugwɛ aakonde nde 

lee, bibugu mbyaale byaaba obyo?  



1 Mwanzo 11:1 

    

 

Mutala jwa Babeeli 
1 Lyɛɛnɛ lɛlyɔ bantu bɔnsɛ ba gisɛɛlɔ mboo-

janagya na bagambaga kigambo kimwɛ.  



2 Bantu bɛɛnɛ bakagɛɛra kusaameerya ebania 

haara ya ryoobʼɛkɛla, bakangʼɔɔrʼ ehika nse ya 

Sinaari. Baahika hɔ, bakabana kyanda kinɛni. 

Bagatoola hɔ.  

2 Mwanzo11:2 



3 Nkyʼemwɛ bakabeelana, “Njooni, tughayye 

matabari, tujahakyeele bujaregu.” 

4 Mwanzo 11:3 



5 Mwanzo 11:4 

4 Bakajɔɔkʼ ebeelana, “Njooni, twɛɛjɔbɔkɛlɛi  

mujye na mutala julɛɛhu, njenjye jyɛɛhɛ jingʼɔɔrʼ ehika 

kwʼegolo, ebuga bantu bajubanaga batughɔrage, 

dutoole hamwɛ tuhaabʼ ejaragaana gisɛɛlɔ gyɔnsɛ.”  



6 Mwanzo 11:5-6 

 

 

 

 

 

 

 

 

 

5 Ndyɔ Mugwɛ-Mwɛgɛri agaharoka, ebuga aaje 

abane mujye na mutala julya bantu bɛɛnɛ 

babɔbɔɔka. 6 Mugwɛ-Mwɛgɛri akabuga nkɔlɔ 

ndane yɛɛhɛ, “Wakɔla bantu baba mbamwɛ na ba-

gambate kigambo kimwɛ, na babaruneela eghayya 

bibugu binga bibi, ryolo ngɔ, hati kyɔ bakeebuga 

mbaghayya balɛmwɛ.” 



7  



8 Mwanzo11:7 

7 “Ryolo ngɔ, njoi tuharokei, tukɛngɛ kigambo 

kyɔɔbɔ, ebuga bahaabʼ ɛjɔɔkʼ ojania.”  



9 Mwanzo 11:8 

8 Ndyɔ Mugwɛ-Mwɛgɛri, akabajaragania, bakajara-

gaana gisɛɛlɔ gyɔnsɛ, bakahaabʼ ɛjɔɔkʼ ɔbɔɔka mu-

jye na mutala jwɛɛnɛ.  



10 Mwanzo 11:9 

9 Ebooka lyɛɛnɛ, mujye jwɛɛnɛ jukatyeelwa Babeeli, ama-

muna ngʼɔ Mugwɛ-Mwɛgɛri ɛngɛɛrɛ kigambo kya bantu 

bɔnsɛ. Na ebooka hɔ Mugwɛ-Mwɛgɛri akabajaragania 

gisɛɛlɔ gyɔnsɛ.  


